
መጥቃዕቲ ውሽጢ ገዛ ማለት በዓልገዛኺ፣ ዝፈታሕኽዮ ሰብኣይኪ 
ወይድማ ዓርክኺ (ምሳኺ ዝነብር) በቢመዓልቱን በቢሰሙኑን 
ብኣካልን ስነልቦናን ክጎድኣኪ እንተሎ እዩ። ኣብ ኣሜሪካ መጥቃዕቲ 
ውሽጢ ገዛ ምፍፃም “ገበን” እዩ። ገበን ክኸውን ዝኽእል እቲ ሰብኣይ፡

• ከፈራርሐክን መጉዳእቲ ከብፀሐልክን እንተሎ።

• ብዘይድልየትኪ ፆታዊ ርክብ ክትፍፅሚ 
እንተገድደኪ።

•  ናብ ዶክተር ከይትኸዲ እንትኸልኣኪ።

• ኣቑሑት ውሽጢ ገዛኺ እንትሰብረልኪ፣ ንድሙኺ 
ወይድማ ከልብኺ እንትቐትል፣ ትፈትውዮ ናይ ውልቂ 
ኣቕሓ ክሰብረልኪ እንተሎ፣ ወዘተ..።

•  ገንዘብኪ እንትቆፃፀሮ፣ ኣዕርኽትኽን ስድራኽን 
ከይትሪኢ እንትገብረኪ።

• ካብ ገዛ ከይትወፂ እንትኸልአኪ እዩ።

ንሓደጋ እንተተቓሊዐ እንታይ ክገብር ኣለኒ?

•  ንህፁፅ ሓገዝ፤ ብ 911 ደዊልኪ ንቲ ኦፕሬተር እንታይ 
ዓይነት ቋንቋ ከምትዛረቢ ንገርዮ።

•  ናብ መዕቖቢ ክትከዲ ኣለኪ። መዕቖቢ ማለት ንስኽን 
ደቅኽን ክትድቅስሉን ክትምገብሉን ትኽእሉ ድሕንነቱ 
ዝተሓለወ ቦታ ወይ ድማ ዓቢዪ ገዛ ማለት እዩ። 
እቶም መዕቖብታት መብዛሕቱ እዋን ብናፃ ግልጋሎት 
ዝህቡ እንትኾኑ ኣብቲ ማሕበረሰብ ንዘለው ካልኦት 
ግልጋሎታት ዝምልከት ሓበሬታ እውን ዝሓዙ እዮም።

•  ናብኡ ምስ ዓርክኺ ወይድማ ኣባል ስድራኺ ኮይንኪ 
ክዲ። ኣበይ ተፅልሊ/ተዕቑቢ ከምዘለኺ ንዝኾነ ሰብ 
ኣይትዛረቢ።

•  ናብቲ ናብ ኣሜሪካ ዘምፀአኪ ትካል እውን ደውሊ። 
ሕጋዊ ሓገዝ ንኽትረኽቢ ሕተቲዮ።

ካብ ገዛኺ እንተወፂኺ ደቅኺ ንምውሳድ እውን ክንድ ዝከኣለኪ 
ፃዕሪ ግበሪ። እንተኽኢልኪ ድማ፤ ነዞም ዝስዕቡ ውሰዲ፡

•  ፍቓድ መዘወሪ መኪናኺ ወይድማ መለለዪ ካርዲኺ።

•  I-94 ወይድማ ፍቓድ መንበሪኺ።

•  ናይ ባንክ ኣካውንት ሰነድ፣ ናይ ቼክ ሰነድ፣ ናይ ባንኪ 
ደብተር።

•  ወረቐት ትውልዲ፣ ሰነድ ሓዳር።

•  ናይ ሓገዝ ወረቓቕቲ፣ ናይ ሕክምና ወረቐት፣ 
መ ግ ብ ታ ት ።

•  ኩሎም ሰነዳት ስደተኛ።

•  ካርዲ ማሕበራዊ ድሕንነት።

•  መድሓኒታት።

ካብዚ ብተወሳኺ ገንዘብኪ ኣብ ሕቡእ ቦታ ክተቐምጢ ይግባእ፣ 
ነዚ ድማ ካሊእ ቁልፊ ክትጥቀሚ ኣለኪ፣ ኣብ ተመሳሳሊ ሕቡእ ቦታ 
መቐየሪ ክዳን እውን ክተቐምጢ ኣለኪ።

ናይቶም ሰነዳትኪ ዋና ትሕዝቶ ወይድማ ቅዳሕ ክትረኽቢ 
እንተዘይክኢልኪ ነቲ ኣብቶም ሰነዳት ዝነበረ መረዳእታ ኣብ 
ንእሽተን ወረቐት ፀሓፍዮም። ነዞም ልዕል እንትብል ዝተጠቐሱ 
ኣቑሑት ብሙሊኦም ኣብ ቦርሳኺ ገይርኪ ኣዳልዊዮም። ካብ ገዛ 
ክትወፂ እንትትሓስቢ ምእንታን ቀልጢፍኪ ትረኽብዮም ማለት 
እዩ። ናይቶም ሰነዳትኪ ቅዳሕ ምስ መሓዙትኪ ክተቐምጥዮም እውን 
ትኽእሊ ኢኺ።

ናብ ፖሊስ ዶ ክድውል እኽእል?

እወ። መጥቃዕቲ ውሽጢ ገዛ “ገበን” እዩ። እቲ ፖሊስ ንዓኽን ደቅኽን 
ናብ ስድራኺ ወይድማ ናብ እንዳ ኣዕርኽትኺ ክወስደኪ እዩ፣ 
ተዘይኮይኑ ድሕንነቱ ናብ ዝተሓለወ መፅለሊ (መዕቖቢ) ይወስደኪ። 
እቶም ፖላዊስ ገበን ተፈፂሙ ኣሎ ኢሎም ዝኣምኑ እንተኾይኖም ነቲ 
ሰብኣይኪ ወይድማ ዓርኪኺ ኣብ ትሕቲ ቀይዲ ከውዕልዎ ይኽእሉ 
እዮም። እቲ ፖሊስ ምሳኺ ብቋንቋ ዘይረዳዳእ እንተኾይኑ ካብ 
ደቅኽን ሰባኣይክን ወይድማ ዓርክኺ ወፃኢ ካሊእ ክትርጉመልኪ 
ዝኽእል ሰብ ኣልሺ።

ኩሉጊዜ ነቲ ፖሊስ ነቲ “ዝተፈፀመ ኩነታት መዝጊቡ” ክሕዘልኪ 
ሕተትዮ፣ (ኣብ ገዛኺ እንታይ ከምዝተፈፀመን ፖሊስ ንምፅዋዕ 
ዘገደደኪ ነገር እንታይ ከምዝኾነን ኣመዝግቢ)። ናይቲ ፀብፃብ 
ቅዳሕ ምእንታን ክትረኽቢ “ቁፅሪ ናይቲ መዝገብ“ ክንደይ ከምዝኾነ 
ሕተቲ”። ብተወሳኺ ናይቲ ነቲ ጉዳይ የፃሪ ዘሎ ፖሊስ ሽምን 
መመለዪ ካርዲ ቑፅሪን ሓቲትኪ ፅሓፍዮ።

እቲ ሰብኣይኪ ወይድማ ዓርኪኺ ናብ ጣቢያ ፖሊስ እንተተወሲዱ 
ካብ ክልተ ሰዓት ብዝተሓተ ጊዜ ናብ ገዝኡ ክስደድ ይኽእል እዩ። 
ኣብዝ እዋን ድሕንነቱ ዝተሓለወ መሕብኢ ገዛ ወይ ድማ ቦታ 
ክትረኽቢ ይግበኣኪ።

ነዚ በራሪ ወረቐት እዚ ብምንባብ ጥዕናኽን ጥዕና ደቅኽን ንምሕላው 
ቀዳማይ ስጉምቲ ወሲድኪ ኣለኺ። እቲ ቐፃላይ ስጉምቲ ዝኸውን 
ሓገዝ ንምርካብ ነዞም ዝስዕቡ ትካላት ምሕታት እዩ።

ሓበሬታ።
መስመር ሃገራዊ መጥቃዕቲ ውሽጢ ገዛ
1-800-799-7233
ተዛራቢት ቋንቋ እንግሊዝኛ ኮይንኪ ግን ድማ ናይምስማዕ ፀገም 
እንተለኪ ብ ቑፅሪ ስልኪ 1-800-787-3224 ደውሊ።

መምርሒ፡ ቋንቋ እንግሊዝኛ ዝዛረብ ኦፕሬተር መልሲ ክህበኪ እዩ። 
ነቲ ትዛረብዮ ቋንቋን ሽም ዓድኽን ንገርዮሞ ምስ ተርጓሚ ክሳብ 
ዘራኽበኪ ንውሕ ንዝበሉ ደቓይቕ ተፀበዪ።

ናይ ቀረባ ግልጋሎት፤-

እዚ በራሪ ወረቐት በዞም ዝስዕቡ ቋንቋታት እውን ተፃሒፉ ይርከብ፤- 
ዓረብኛ፣ ኣርሜንያ፣ ቦስኒያን/ክሮሽያን፣ ካምቦድያን/ኬመር፣ ቻይንኛ፣ 
ዳሪ/ፋርሲ፣ ህሞንግ፣ ኩርዲሽ፣ ላኦሽያን፣ ራሻኛ፣ ሶማሊኛ፣ ከምኡ 
ውን ቬትናሚኛ። ነዚ በራሪ ወረቐት ንምርካብ በዚ ዝስዕብ ስልኪ 
ደውሊ፤- ክፍሊ ጥዕና ስደተኛታት ብቑፅሪ ስልኪ (916) 322-
2087 ደውሊ።

እዚ በራሪ ወረቐት ከምብሓዱሽ ዝተዳለወ ብክፍሊ ግልጋሎት 
ጥዕና ካሊፎርኒያን ክፍሊ ጥዕና ስደተኛታትን እንትኾን ነዚ ሓገዝ 
ገንዘብ ዝገበሩ ፕሮግራም ምክልኻል መጥቃዕቲ ውሽጢ ገዛ፣ ናይ 
ሎስ ኣነጀለስን መርሲድ ክልላት ኣባላት ሓለዋ ጥዕና ስደተኛታት 
ከምኡውን ካቶሊካዊት ግብረሰናይ ሳንዲያጎ እዮም። ዋና ትሕዝቶ 
እዚ በራሪ ወረቐት ብ ኣዩንዳ፣ ኢንክ (AYUDA, Inc)፣ ከምኡውን 
ብፈንድ ምክልኻል መጥቃዕቲ ስድራ ዝተፀሓፈ እዩ። 6/99

ዝኾነ ሰብ ንዓኺ 
ናይምጉዳእ መሰል 

የብሉን፣ ዋላ 
ትፈትይዮ ሰብ 

እውን እንተኾነ፡

ንስደተኛታት 
ደቂንስትዮ 

ዝኾኑ ሕቶታትን 
ምላሾምን

ንበዓልሞያ ሕጊ ስደተኛታት ወይድማ ነቲ ዘምፀአኪ ትካል ኣብ 
ካሊፎርኒያ ብኸመይ ንደቅኺ ሓገዝ ክትረኽቢ ከምትኽእሊ 
ክተማኽሪ ኣለኪ። ዝተወሰና ሰብሓዳር ዝኾና ደቀንስትዮ እውን 
ካብስኡተን ተወሳኺ ሓገዝ ገንዘብ ዝረኽባሉ ኣገባብ ይህሉ እዩ። 
ስደተኛታት ደቀንስትዮ ናይ ምስራሕ ዕዱል ከምዝተወሃበን ዘርኢ 
I-94 ካርዲ ክጥቀማ ይኽእላ እየን።

ኣነ ስደተኛ እየ። ማሕበራዊ ድሕንነትን ሕክምናን ክረክብ ዶ እኽእል?

እወ። ናብ ኣሜሪካ ምስኣተኺ ኣብዘለው 5 ዓመታት ግልጋሎት 
ምግቢ (ናይ ምግቢ መዐደሊ ካርዲ)፣ ንተሓገዝቲ ዝወሃብ ጊዜያዊ 
ሓገዝ (Food Stamps, Temporary Assistance to 
Needy Families)፣ ሕክምና፣ ከምኡውን ካልኦት ፕሮግራማት 
ህዝባዊ ረብሓ ከም ኩሉ ዜጋ ኣሜሪካ ተጠቃሚት ኢኺ። ን 
ሓሙሽተ ዓመታት ወይድማ ካብኡ ንላዕሊ ኣብ ኣሜሪካ ዝነበሩ 
መብዛሕቶም ስደተኛታት ተጠቀምቲ ግልጋሎት መግቢ ኣይኾኑን። 
ን ሓሙሽተ ዓመትን ልዕሊኡን ኣብ ኣሜሪካ ንዝነበሩ ስደተኛታት 
ዝወሃብ ግልጋሎት ሕክምና፣ ሓገዝ ንዘድልዮም ስድራታት ዝግበር 
ጊዜያዊ ሓገዝ፣ ከምኡውን ንስደተኛታት ዝወሃብ ሓፈሻዊ ሓገዝ በቢ 
ክልሉ ዝተፈላለየ እዩ። ንበዓልሞያ ሕጊ ስደተኛታት ወይድማ ነቲ 
ሓገዝ ገይሩ ናብ ኣሜሪካ ዘምፀአኪ ትካል ተዛረቢ።

ኣሜሪካዊ ዜግነት ዘለዎም ደቀይ ናይ ህዝባዊ ግልጋሎትን ሕክምናን 
ተጠቀምቲ ክኾኑ ዶ ይኽእሉ? 

እወ። ኣሜሪካዊ ዜግነት ዘለዎም ደቅኺ ከም ኩሉ ዜጋ ኣሜሪካ ናይ 
ህዝባዊ ግልጋሎት ተጠቀምቲ እዮም።

ካብዞም ተግባራት ንገሊኦም እንተፈፂመ ካብ ኣሜሪካ ዶ ክስጎግ 
እኸውን?

ኣይትስጎግን። ሕጋዊ ሰነድ ሒዝኪ ኣብ ኣሜሪካ እትነብሪ 
እንተኾይንኪ፤ መጥቃዕቲ ውሽጢ ገዛ ይወርደኒሎ ኢልኪ 
ስለዘመልከትኪ ኣይትስጎግን። ናይ ሓሶት ሰነድ እንተሒዝኪ፣ 
ገበን እንተፈፂምኪ፣ ወይድማ ኣብቲ ቪዛኺ ንዘሎ ቅድመ 
ኩነታት እንተዘይኣማሊእኺ ጥራሕ ኢኺ ትስጎጊ ትኽእሊ። 

ኣብ ልዕሊ ሰብኣየይ ወይድማ ዓርከይ ስጉምቲ እንተወሲደ ካብ 
ኣሜሪካ ክስጎግ ዶ ይኸውን ?

ካብ መፅለሊ ወይድማ በዓልሞያ ሕጊ ሓገዝ እንተረኺብኪ ሰብኣይኪ 
ወይድማ ዓርክኺ ስጎጎሉ ዕዱል ዝተሓተ እዩ።

ንፖሊስ ምስደወልኪ ሰብኣይኪ ወይድማ ዓርክኺ እንተተኣሲሩ 
ከምኡውን ገበን ምፍፃሙ እንተተረጋጊፁ ክስጎግ ይኽእል እዩ። 
እዚውን ግን በቲ ዘለዎ ኩነታት ስደትን ክብደት እቲ ገበንን ዝውሰን 
እዩ።

ድሕንነትክን ድሕንነት ደቅኽን ሓልዊ።

መጥቃዕቲ ውሽጢ ገዛ ገበን ከምዝኾነ ዘክሪ።

ሓገዝ ምርካብ ኣዝዩ ጠቓሚ እዩ።

ንሓዋሩ ድሕንነተይ ብኸመይ ክሕሉ እኽእል?

“ሕጋዊ ሓለዋ” እትረኽብሉ ኩነታት ኣብ ግምት ኣእትዊ። ሕጋዊ 
ሓለዋ ማለት ኣብ ልዕሌኺ ዝኾነ ሓደጋ ከይበፅሕ ዝወሃብ “ሕጋዊ 
ከለላ“ ማለት እዩ። እዚ ዝዓይነቱ ሕጋዊ ሓለዋ እቲ ገሃሳይ (መጥቃዕቲ 
ከምዘውርድ ዝሕሰብ ሰብ) ናብ ጥቓኺ ከይፅጋዕ ወይድማ ናብ 
ስድራኺ ከይበፅሕ ዝገብር ስጉምቲ እዩ። እቲ ሰብኣይኪ ወይድማ 
ዓርክኺ ካብ ገዛኺ ንኽስጎግ እውን ክትሓቲ ትኽእሊ ኢኺ፣ ከምኡ 
እንተተገይሩ ምስ ዝኾነ ኩነታት ስደትኪ ኢዱ ኣየእቱን። ሕጋዊ 
ሓለዋ ንኽግበረልኪ ንፖሊስ ደዊልኪ ነቲ ትእዛዝ ክትግብረልኪ 
ክትሓቲ ይግብእ።

ዋላ ዜጋ ኣሜሪካ እንተዘይኮንኩ ግልጋሎት ሕጋዊ ሓለዋ ክረክብ ዶ 
እኽእል? 

እወ። ግልጋሎት ሕጋዊ ሓለዋ ንምርካብ ዜጋ ኣሜሪካ ወይ ድማ 
ሕጋዊት ነባሪት ምኻን ኣየድልየክን። በዓል ሞያ ሕጊ እንተተረኺቡ 
ሓጋዚ ክኸውን ይኽእል፤ ግን ድማ አገዳሲ ኣይኮነን። ቅጥዒ 
መመልከቲ ሕጋዊ ሓለዋ ኣብ ኣብያተፍርዲ፣ መፅለሊ ደቂኣንስትዮ፣ 
ቢሮታት ግልጋሎት ሕጊ፣ ከምኡውን ኣብ ጣቢያታት ፖሊስ 
ክትረኽቢ ትኽእሊ ኢኺ። ብዛዕባ እቲ ኣብ ኣብያተፍርዲ ዝወሃብ 
ግልጋሎት ሕጋዊ ሓለዋ ተወሳኺ ሃበሬታ ንምርካብ ምስዞም ዝስዕቦ 
ኣካላት ምርኻብ ኣድላዪ ይኸውን። (1) “በዓልሞያ ግልጋሎት ሕጊ” 
(ኣብ ትሑት መነባብሮ ንዝነብሩ ሰባት ግልጋሎት ሕጋዊ ምኽሪ ዝህብ 
እዩ)፣ ወይድማ (2) እቲ ናብ ኣሜሪካ ዘምፀአኪ ትካል፣ ወይድማ (3) 
ኣብ ጥቓኺ ዘሎ ፕሮግራም ሓገዝ ስደተኛታት ክትረኽቢ ይግባእ።

ብዘይ ሓገዝ በዓልገዛይ ብኸመይ ሕጋውን ቋምን ዝኾነ መንበሪ 
ፍቃድ ክረክብ እኽእል?

ንመጥቃዕቲ ደቀንስትዮ ዝምልከት ኣዋጅ አሜሪካ (Violence 
Against Women Act (VAWA)) ሕጋዊ መንበሪ ንዘይብለን 
ግን ድማ ንዜጋታት ኣሜሪካ ዝተመርዐዋ ደቂንስትዮ መማረፂ 
መንገዲ ኣቐሚጡ ኣሎ። እቲ ኣዋጅ እዘን ደቀንስትዮ ሕጋዊ 
ቋሚ ዝኾነ መንበሪ ፍቓድ ንኽረኽባ ይድንግግ።    ኣብ ልዕሊ 
ሰብኣይኪ ተፀዋሪት ካብክትኮኒ ቋሚ መንበሪ ፍቓድ ንክወሃበኪ ናብ 
ግልጋሎት ጉዳይ ስደተኛታትን መላመድን (Immigration and 
Naturalization Service (INS)) ክተመልክቲ ይግባእ። 
ንባዕልኽን ደቅኽን ዓርኺ ክኢልኪ ክተመልክቲ ትኽእሊ ኢኺ። 
እዚ “አካይዳ ዓርሰ-ምኽኣል” ይበሃል። መጥቃዕቲ ውሽጢ ገዛ 
ከምዝበፅሐኪ ናይ ፖሊስ ፀብፃብ ቅዳሕ ክህልወኪ ይግባእ። ንቋሚ 
ነባርነት እንተመልክቲ ኣብቲ ከይዲ ምምልካት በዓል ገዛኺ ዝኾነ 
ዓይነት እጃም ስለዘይህልዎ ተመልክቲ ከምዘለኺ እውን ክሰምዕ 
የብሉን። እቲ ሕጊ ዝተሓላለኸ እዩ።

ቅድሚ ናብ ግልጋሎት ጉዳይ ስደተኛታትን መላመድን ምምልካትኪ 
ንሰራሕተኛ እቲ መፅለሊ ስደተኛታት፣ ንበዓልሞያ ሕጊ ወይድማ 
ካብ ሞንጎ እቶም ኣብ ድሕሪ እዚ በራሪ ወረቐት ተዘርዚሮም 
ዘለው ትካላት ንገሊኦም ተዛርቢ። ምስ ዓርሰ-ምኽኣል ፅኑዕ ቅዋም 
ክህልወኪ ይግባእ። ካብ በዓልገዛኺ ምስክር ወረቐት ምፍታሕ ሓዳር 
እንተረኺብኪ ከይተዘናጋዕኺ ሽዑ ንበዓልሞያ ሕጊ ኣማኽሪ።

ብጉዳይ ግልጋሎት ስደተኛታትን መላመድን ተታሒዝኪ “ክትስጎጊ 
ኣብ ከይዲ እንተሃሊኺ“ ካብ ቤት ማእሰርቲ ንኽትፍትሒ ናይ 
ምምልካት ዕዱል ክህልወኪ ይኽእል እዩ። መጥቃዕቲ ውሽጢ ገዛ 
ከምዝበፅሐኪ ናይ ፖሊስ ፀብፃብ ቅዳሕ ክህልወኪ ይግባእ።

ገዲፈዮ እንተኸይደ ንደቀይ ከሕድገኒ ከምዝኽእል በዓልገዛይ 
እናፈራርሐኒ ይርከብ። እንታይ ክገብር እኽእል?

በዓል ገዛኺ ወይድማ ዓርክኺ ንደቅኺ ክወስዶም እየ እናበለ 
ወይድማ ናብ ዓዱ ከምዝመልሶም ዘፈራርኸኪ እንተኾይኑ በዞም 
ዝስዕቡ መማረፅታት ሓገዝ ክትእልሺ ይግባእ።

1.    ደቅኺ”ናይ ምሓዝ መሰል ዝህበኪ ሕጋዊ ሰነድ“ 
ሓቲትኪ ክትረኽቢ ኣለኪ። እዚ ሕጋዊ ትእዛዝ እውን እዩ። 
እቲ ሰነድ ወይድማ ትእዛዝ ንበዓልገዛኺ ወይድማ ዓርኪኺ 
ንደቅኺ ካብ ኣሜሪካ ወፃኢ ከይወስዶም ዘገድድ እዩ።

2.    ደቅኺ ካብ ሃገር ዘውፀኦም ፓስፖርት ወይድማ ቪዛ 
ንኸይረኽቡ ብኡ ኣቢሉ ድማ ከየውፀኦም ቅዳሕ ናይቲ ሕጋዊ 
ሰነድ ናብ ጉዳይ ወፃኢ ኣሜሪካ ስደድዮ።  ተመሳሳሊ ቅዳሕ 
እቲ ሕጋዊ ሰነድ ኣብ ኣሜሪካ ናብ ዝርከብ ኤምባሲ ሃገር 
በዓል ገዛኺ ክትህቢ ይግባእ።

3.    ከምኡውን ካሊእ ቅዳሕ እቲ ሕጋዊ ሰነድ ንኣብያተ 
ትምህርቲ ደቅኺ ሃብዮም። ንኣባላት እቶም ኣብያተ 
ትምህርቲ እውን ደቂኺ ንዓኺ እንተዘይኮይኑ ንኻሊእ ሰብ 
ከይህቡዎም ተዛረቢ።

ካብ በዓል ገዛይ እንተተፈልየ ንዓርሰይን ደቀይን ብኸመይ ከንብር 
እኽእል/ ኣታዊ ካበይ ከምፅእ እኽእል?

እንታይነት ስደቶም ብዘየገድስ እቲ በዓል ገዛኺ ንደቁ ሓገዝ ገንዘብ 
ንኽገብር ሕጊ የገድዶ እዩ። እዚ ሕጊ ዋላ ንስኺ ሓቢርኪዮም 
ተዘይትነብሪ ወይድማ ብሓዳር ዋላ ሓቢርኩም ኣይትንበሩ ተግባራዊ 
ዝኸውን እዩ።

